
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০
সঙ্গীত-সুধা।




৬

আলাইয়া—একতালা।






দীননাথ, আমরা দীনের বেশে
এসেছি হে তোমারই দ্বারে;
শুনে তোমার দয়ার কথা,
এসেছি বড় আশা ক’রে। 

প’ড়ে মোহ-অহঙ্কারে,  দেখিতে না পাই তোমারে,
কোথা প্রভু দয়া ক’রে
দেখা দাও দীনের হৃদি-কুটীরে। 

কারেও না দেখি সংসারে,  পতিতে উদ্ধার করে,
পাপ-হৃদয় কেমন করে,
ওহে পতিত-পাবন, একবার চাও হে ফিরে।






 







৭

কীর্ত্তন ভাঙ্গা—একতালা।








দীনবন্ধু, এই দীনের প্রতি হও সদয় হে; 

আমার আর কেহ নাই তোমা বিনা, এ জগৎ-মাঝারে।
আমি লইয়াছি শরণ, ওহে দীন-শরণ, 
কৃপাময় কৃপা করি’ কর মোরে ত্রাণ, 
আমি অতি দুর্ব্বল, (দীননাথ) নাই কোন সম্বল, 

তুমি হীনবলের বল, তাই ডাকি তোমারে।

